
Fríggjadagur 4. september 2015 

sosialurin 101 13

Um vit hugt verður eftir persónligu atkvøðunum hjá einstøku valevnunum, so 
sæst at størsti parturin av limunum í undanfarnu samgongu hava havt lutfalsliga 

stóra afturgongd, meðan kvinnurnar sum heild hava stóra framgongd

Terji Nielsen

Valið týsdagin gav sam­
gonguni ein undir 
vangan, og fleiri av sam­
gongulimunum hava 

eisini merkt tað í sínum persónliga 
atkvøðutali. Meðan formaðurin 
í Javnaðarflokkinum, Aksel V. 
Johannesen, hevði eina risastóra 
framgongd uppá ikki færri enn góðar 
1.200 atkvøður og harvið tvífaldaði 
sítt persónliga atkvøðutal, so gekk 
løgmaður, Kaj Leo Holm Johannesen, 
aftur við umleið tveimum triðingum, 
úr 1.979 niður í 603 persónligar at­
kvøður. Ein afturgongd uppá 1.376 
atkvøður.

Og yvirhøvur er tað so, at tað 
fyri tað mesta eru andstøðulimir, ið 
hava havt framgongd í persónligum 
atkvøðutali, meðan samgongulimir 
hava havt afturgongd.

Jørgen fekk álitisváttan
Ein, sum tó víkir frá hesi gongd, 
er formaðurin í Fólkaflokkinum, 
Jørgen Niclasen. Hóast flokkurin 

fekk stóra afturgongd og misti tveir 
tinglimir, so tvífaldaði formaðurin í 

Fólkaflokkinum næstan persónliga 
atkvøðutalið hjá sær.

Hinvegin fingu fleiri aðrir sam­
gongulimir stóra afturgongd. Eitt nú 

mistu bæði Rósa Samuelsen, Alfred 
Olsen, Hanus Samró og Karsten øll 
umleið helvtina av sínum persónligu 
atkvøðum.

Kvinnurnar gingu fram
Eitt annað, sum týðiliga sæst, um 
hugt verður valúrslitinum hesaferð 
í mun til løgtingsvalið í 2001, er, at 
kvinnurnar sum heild hava fingið 
fleiri persónligar atkvøður.

Millum tey valevni, sum høvdu lut­
falsliga størstu framgongd á valinum 
hesaferð, eru Sirið Stenberg, sum 
meiri enn tvífaldaði sítt persónliga 
atkvøðutal, Kristina Háfoss, Eyðgunn 
Samuelsen, Annita á Fríðriksmørk, 
Rigmor Dam, Óluva Klettskarð og 
Ruth Vang.

Tá skal eisini havast í huga, at 
Sonja Jógvansdóttir, sum ikki var 
uppstillað til seinasta løgtingsval, 
fekk triðflestar persónliga atkvøður 
av øllum við sínum 1.020 atkvøðum.

Staðfestast kann, at av teimum 
tíggju, sum í tali hava havt størstu 
framgongdina í persónligum atkvøð­
um, eru seks kvinnulig valevni.

Samgongulimir mistu 
nógvar atkvøður

Sirið Stenberg úr Tjóðveldi var tað valevni, sum hevði lutfalsligu størstu persónligu framgongdina. 
Hon fór úr 319 atkvøðum upp í 751 persónligar atkvøður. Tað er ein vøkstur uppá 135,4 prosent.

